
ЯЛТА ХИСЕПЛӖ, ҪЕМЬЕПЕ ТЕЛЕЙЛӖ 
Элкел районёнчи Кивё Тахтал-

та пурӑнакансемшӗн 2014 ҫул 
юбилейсемпе пуян. Кунти шкул 
уҫӑлнӑранпа 100 ҫул ҫитрӗ, ялё 
хӑй вара 400 ҫул тултарать. Кивё 
Тахталта старостара тӑрӑшакан 
Александр Петрович Макаров 
майӑн 14-мӗшӗнче 70 ҫул тул-
тарчё. Ялти хисеплё сын вал, ял 
старости. Тӑватӑ ҫул каялла ял-
йыш суйланӑ ӑна ҫак яваплӑ ӗҫе. 
Александр Петрович хӑй ӑна ял 
хутлӑхӗн председательне пулӑ-
шакан ҫын тесе ӑнлантарать. 
Ҫапла ӗнтӗ, председатель те, 
староста та пёр ӗҫ тӑваҫҫӗ - ял-
йыш ыйтӑвӗсене татса пама 
тӑрӑшаҫҫӗ. Халё кивётахталсене 
медицина ӗҫченӗ ялта ҫукки 
пӑшӑрхантарать. Александр 
Петрович сӑмахёпе, ялта ҫул-
ланнӑ ҫынсем йышлӑ, ҫук-ҫук та, 
медицина пулӑшӑвё кирлех. «Эсӗ 
староста, калаҫса пӑх-ха ҫакӑн 
пирки», - теҫҫё мана», - каласа 

парать вӑл. Ҫакӑн пек лару-тӑру 
ялта виҫӗ ҫул тытӑнса тӑрать ик-
кен. Ҫук, пач ял-йышӑн сывлӑхӗ 
пирки шутламаҫҫӗ теме ҫук. Тем 
вӑхӑта киле-киле каяҫҫӗ, анчах 
пӗр-ик сехет ытла сахал-ҫке. Ҫак 
ыйтупа «ҫӳлерех» тухсан ёҫле-
кен ҫуккипе ӑнлантараҫҫӗ. 

Хӑйӗн кун-ҫулне ял-йышпа 
килӗштерсе Тӑван ҫӗршывшӑн 
ӗҫлесе ирттернӗ Александр Ма
каров. 30 ҫул ытла комбайнпа, 
тракторпа ӗҫленӗ. Кайран скот-
никре те тӑрӑшнӑ. Кунне-ҫёрне 
пӗлмесӗр ӗҫре «ҫухалса» ҫӳре-
сен те Зинаида мӑшӑрӗпе пилёк 
ача ҫуратса тӗрӗс воспитани 
парса ӳстернӗ. Асли Анатолий 
Тольяттире хими заводӗнче ёҫ-
лет, 25 ҫул та ҫитрӗ ӗнтё. Сер
гей те унтах, вӑл бизнесмен, 
мӑшӑрӗпе виҫё ача ҫуратса ӳс-
терет. Петр Мускавра, педаго
гика наукисен кандидачӗ. Унӑн 
ҫемйинче пӗр ача ӳсет. Игорь -

тӗлпулу 

СПОРТ ҪИНЧЕН КӐНА MAP 
Тутарстан Пичет кунё майӑн 

19-мӗшёнче Хусанта яланах сул-
маклӑ иртет. Журналистсене са-
ламлаҫҫӗ, тӗрлӗ уяв мероприя-
тийӗсем ирттереҫҫӗ. Вӗсене 
професси енчен аталантарасси 
ҫинчен те манмаҫҫӗ. Кӑҫал, 
тӗслӗхрен, ҫӗршывӑн тӗп хулин-
чен чапа тухнӑ ӗҫтешӗмёрсене 
опытпа паллаштарма чӗнсе илнё 

шсашран. 

«Татмедиа» агентство. Мускав
ра пысӑк ҫитӗнӳсем тунисенчен 
пӗринпе, «Россия» телеканалӑн 
спорт комментаторӗпе, ВГТРК 
спорт телеканалёсен пёрлеш-
тернё дирекцийён тёп редак-
торӗпе Дмитрий Губерниевпа та 
тӗлпулу йӗркелерё. 

Тёпрен илсен калаҫу «ыйту-ху-
рав» пек пычӗ. Ҫывхарса киле-
кен футболпа тёнче чемпионачён 
прогнозе пирки ыйтсан вал Рас
сей сборнӑйё плей-офа тухасса 
шаннине пытармарӗ. Д.Губер-
ниев хӑй Тёнче чемпионатне 
Мускавран ирхине 10.30 сехет-
ре комментарисем парса тӑ-
рать. 

Спорт комментаторёнчен, 
паллах, спортпа ҫыхӑннӑ ыйту-
сем ытларах пачёҫ. Хӑй те ка-
лаҫӑва тӑтӑш спорт теми ҫине 
куҫарчё. Тӗслёхрен, нумай пул-
масть пысӑк ҫёнтерӳ тунӑ - тӗн-
че чемпионачён титулне ҫёнсе 
илнӗ Хусанӑн «Динамо» волей-
болисткисене мухтарё. Ку ҫён-
терӳ волейбола аталантарма 
пулӑшма шанӑҫ Панине те 
асӑнчӗ. Ҫаплах Губерниев хула-
ри кимӗҫӗсем вапли тунӑ канала 
асӑнмасӑр хӑвармарӗ (вӑл хӑй 

кимӗ ҫинче авӑсакан пулнӑ-ҫке). 
Пӗр енчен ӑна мухтарӗ, анчах 
куракансемпе МХХ ӗҫченӗ-
семшӗн ӑмӑртусене сӑнама мел-
лех мар пулнине палӑртрӗ. 

Дмитрий Викторовичран ка
нат ыйтакансем те пулчӗҫ семи-
нарта. Камские Поляны хула 
евӗр поселокра пурӑнакансен 
шучӗ 15 пин ҫын. Ачасене, асли-

сене спортпа аппа-
ланма условисем ту-
са панӑ теме пулать. 
Анчах тренерсен ӗҫ 
укҫи пёчёкки куҫкӗ-
рет, ҫавӑнпах Пӑр 
керменӗнче конькипе 
эрешлесе ярӑнас те-
кенсене вӗрентекен 
тренера тупма та ну-
ша. Мӗн тумалла? 

Ҫак ыйтӑва эфирта 
хускатни лару-тӑрӑва 
лайӑхлатасса шанса 
калаҫрӗ телекоммен
татор. Залра лара-
кан телекамерӑсем 
ҫине пӑхса спортпа 
туслӑ ача преступле-
ни ҫулӗ ҫине тӑмасси 
ҫинчен каларӗ. 
Спортсменсем чем

пиона тухнинче тренер тӳпи 
пысӑк, апла ӑна тивёҫлипе тӳле-
мелле тесе шутлать вӑл. Ачасе
не спортпа аппаланма ытларах 
укҫа уйӑрсан преступленисем 
сахалрах пуласси пирки те иккӗ-
ленмест телеҫӑлтӑр. 

Крымпа, Украинӑпа ҫыхӑннӑ 
пулӑмсем Раҫҫей халӑхӗнче 
аран-аран тӗлкӗшекен патрио
тизм туйӑмне чӗрӗ вӑйпа кӗрт-
ни пирки юлашки вӑхӑтра час-
час илтме пулать. Мён шутлать 
ҫакӑн пирки Дмитрий Губерни
ев? («Д.Губерниев тэта патри
отизм» темӑпа темӗнччен калаҫ-
ма пулать, уйрӑмах Сочинче 
иртнё Олимпиада кӑтартса паче 
ӑна. Пирён спортсменсем сен
се илнё медальсем Дмитрий 
Викторович репортажсенче хав-
халантарнипе пулнӑ тенине те 
пӗрре мар илтнӗ). Ку ыйтӑва 
хуравланӑ чух: «Эпё Раҫҫее 
юрататӑп» текен футболка 
тӑхӑннипех патриот пулаймӑн, 
акӑлчан сӑмахӗсемпе илем-
летнӗ футболкӑллӑ ҫын та пат
риот пулма пултарать», - терё 
кӗскбн 

Татьяна ВАСИЛЬЕВА. 
E-mail: wassatan@mail.ru 

бизнесмен, вал пиччёшёсем пе-
кех Тольяттире пурӑнать. Кӗҫӗн-
ни Макаровсен хёр, Анюта. Вал 

та ҫемйипе Тольяттире пурӑнать. 
Халё вал декретлӑ отпускра. Пёр 
сӑмахпа - Макаровсен ачисем 

пурте ҫитёнсе Тӑван ҫӗршыва 
кирлӗ ҫынсем пулса тӑнӑ. Анчах 
тӑван ялне Кивё Тахтала та, 
ашшӗне те манмаҫҫӗ (амӑшё 10 
ҫул каялла ҫӗре кӗнӗ), килсех ҫӳ-
реҫҫӗ. Александр Петровичей 
юбилейне те Макаровсен пысӑк 
ҫемйи тӑван яла пӗрле пуҫ-
тарӑннӑ. 

Александр Петрович ҫуралнӑ 
кунпа, ҫакӑн пек пысӑк уявпа 
хӑйне мӗн суннӑ пулӗччӗ-ши? 
Нумай шутламасӑр ыйтрӑмӑр 
унран. Вал та тахҫанччен шутла-
са тӑмарӗ: «Сывлӑх», - терё те 
сӑмаха ачисем ҫине куҫарчё. 

Сывлӑх, телей, тӑнӑҫлӑх су-
натпӑр сире, 70 ҫул тултарсан 
та ял-йыша, ҫывӑх ҫыннӑрсене 
ырӑ тӑвассишӗн канӑҫсӑрлана-
кан Александр Петрович. 

Татьяна БАШКИРОВА. 
E-mail: wassatan@mail.ru 

Сӑнӳкерчӗк С.Макаров 
архивӗнчен. 

УЛӐШТАРМАЛЛАХ 
ӗнену 

Кукамайӑн вилтӑпри ҫинче 
йываҫ хӗресё ҫӗрсе ӳкнё. 
Ӑна улӑштарса тимёр хёрес 
лартма юрать-ши? Юрать 
пулсан кивӗ хӗресне мён ту
малла? Ку ыйту мана кӑна 
мар хумхантарать. 

Лев ЕРЕМЕЕВ. 
Спас районе, 

Аграмаковка ялё. 

Чӑнах та ҫак ыйту нумайӑш-
не хумхантарать. Тавах сире 
пирён пата ыйтса ҫырса 
янӑшӑн. Капла мёнпур инте-
ресленекен сын вуласа пёлет. 

Рустик иерей ӑнлантарса панӑ 
тӑрӑх, ҫыннӑн вилтӑпри ҫинчи 
кирек мӗнле хересе те, палӑка 
та улӑштарма юрать. Енчен те 
йывӑҫ херес херес евёрёнчен 
тухнӑ пулсан, ӑна ҫунтарса яр-
сан та ҫылӑх пулмасть. 

Нумайӑшне, паллах, Рустик ят 
шухӑшлаттарать. Шутлама кир-
лё мар, Рустик - христиансен 
ҫветтуйё пулнӑ. Латин ячё. 

Светлана ЭЛШЕЛ. 
E-mail: sveta-elshel@mail.ru 

Автор сӑнӳкерчӗкӗнче: 
Н.В.Никольский хёресне 2006 

ҫулта палӑкпа улӑштарнӑ. 

чӑвашӑн с у м л ӑ ҫ ы н н и с е м 

Николай ИСМУКОВ: 

«ПОЭЗИ ВАЛЛИ ЧУН КИРЛӖ» 
«Сӑвва ытларах савӑнӑҫлӑ вӑхӑтра вулаҫҫё. Эпё вара ӑна 

ытларах ӑш-чик вырӑнта мар чухне вулатӑп, чунӑмри «тёнче 
тунсӑхне» сирмешкӗн ҫыратӑп. Тепёр чух пёрер йёрке 

ӑнӑҫлӑ ҫыратӑн та, шӑрӑх кун ҫӑл шывне сыпкӑм-сыпкӑм 
ёҫнё пек, лӑштах пулатӑн, лӑпланатӑн. Тӗрӗсмарлӑхпа элек 

умёнче те хӑвна вӑйлӑрах туятӑн вара. Ҫакӑнта мар-и 
поэзии тёп тёллевӗ?!» - ҫапла шутлать чӑваш халӑх поэчё 

Николай Чему ков. Чун-чёрене ыраттарса тасатса 
сиплемелли эмел вырӑнне йышӑнать вӑл поэзие. Тата 

мёнле шухӑшсем канӑҫ памаҫҫё-ши тёлёнмелле пулин те 
пёр харӑс наукӑпа тата поэзипе туслӑ пурӑнаканскере? Кун 

пирки вӑл пире хӑй каласа пачё. 

Аттесӗр ачалӑх 
Йывӑр вӑхӑтра ҫуралнӑ, паллах. 

1942 ҫул, вӑрҫӑ кӗрлет... Кёнеке-
сенче те, биографинче те 
ҫырнӑччӗ: аттерен пилёк эрнере 
юлнӑ эпӗ. Атте, Аверкий Андриа-
нович Исмуков, чунӗпе сиснӗ пуль 
вӑрҫаран таврӑнаймасса. Анне ка
ласа панине астӑватӑп: сӑпкаран 
илсе ҫӗклерӗ тет те вӑрҫа тухса ка-
яс умён: «Эп сана текех кураймӑп 
ӗнтё, ывӑлӑм, эсӗ мана кураймӑн», 
- тесе сывпуллашрё тет... 

Тӗрёссипе каласан, ҫӑкӑр-тӑ-
варсӑр, юр-варсӑр ӳснӗ. Тин ҫеҫ 
ҫуралнӑ ачана сӗт кирлӗ пулнӑ та 
ёнтё, анне хӑйӗн пурҫӑн кӗпине 
сутса качака тупса илнӗ. Качаки 
нумай та пурӑнаймастьтата. Крах
мал завочё ҫумёнчи лачакана лекет 
те самай шӑнать унта. Кӑмака ум-
не сӑхманпа хупласа та вырттарнӑ 
ӑна, пурпёр чӗрӗлеймен шӑнса 
пӑсӑлнӑскер. 

Налук пуҫтарса ҫӳретчёҫ тата. 
Чӑх тытатӑн-и, ҫук-и, сурӑххи пур-
и е ҫук - патшалӑха ҫӑмарта, ҫӑм 
памаллаччӗ. Ача чухне тата мана 
мӗн тӗлӗнтеретчӗ: кашни кишӗр е 

купӑста йӑранӗшӗн те - налук. 
Пирён енче мёншӗн-хаулма йывӑҫ-
ҫисем ҫук тесе те тӗлӗнеттӗм. 
Кашни тӗпшӗн каллех тӳлемелле 
пулнӑ иккен. Куҫма тете тесе чӗ-
неттӗмёр, унӑн пурччӗ темиҫе 
йывӑҫ. Хамӑрах ҫисе пӗтереттӗмёр 
пуль пахчири панулмисене - пуҫ 
пӳрне пысӑкӑш чӑмӑртансанах 
эпир, шӑпӑрлансем, вӑрлама кӗ-
реттӗмёр Куҫма тетен пахчине. 

Ют мул 
телей кӳмест 

Эпё ҫемьере чи кёҫӗнни. Атте 
ман иккӗ авланнӑ пулнӑ. Малтан-
хи арӑмӗ чирлесе сӗре кӗнӗ, унран 
виҫё ача юлнӑ. Пӗри вун иккӗре чух 
ӑш чирӗпе чирлесе вилет. Тепӗр 
ывӑлё, Илюк ятлӑччӗ, вун саккӑрта 
чух ҫухалчӗ. Anna сакӑр вун икӗ 
ҫулччен пурӑнчӗ, темиҫе ҫул каял
ла вилчё. 

Анне Мария Ильинична Ҫӑл Атак 
хӗрӗ пулнӑ, аттепе пӗрлешсен икӗ 
ывӑл ҫуратнӑ. Иван тете манран тӑ-
ватӑ ҫул аслӑрах. Нумай ҫул Перво
майски больницинче тёп тухтӑр 

пулса ёҫлерӗ. Халь тивёҫлӗ канура. 
Анне сакӑр вун ҫичче пурӑнса 

ҫитнӗччӗ. 1992 ҫулта пытартӑмӑр 
ӑна... 

Вӑхӑчӗ ҫапла пулнӑ пуль ун чух: 
аннен, пуян ҫын хӗрӗ пулнӑскерён, 
суйлама май пулман пуль ҫемйи 
раскулачиванине лексен. Кукаҫи 
Шупашкар тӗрминче вилнё. Икӗ 
хӗрӗ, Ксенипе Марье, ялта чи 
сумлӑ та ӗсченскерсем - ҫапла су
ка юлнӑ. Кукаҫи шыв арманё 
тытнӑ. Коллективизаци пуҫлансан 
арманне те, ҫуртне те сӳтсе илсе 
кайнӑ унӑнне. Мунчара пурӑнма 
пуҫласан мунчине те тытса илнӗ. 
Ӑҫта кайса кёмелле? Виҫё ачалли-
не пӑхса тӑман ӗнтӗ вара Марье, 
атгене качча тухнӑ чух... 

Ӑста платник-столяр пулнӑ ман 
кукаҫ. Ҫӗпӗрте пурӑнакансен 
килӗ-ҫурчӗсене йывӑҫран касса 
кӑларнӑэрешсемпе тӗрлесе-илем-
летсе мул пухнӑ. Унӑн ҫуртне ил
се кайнӑ чух пӳрт тӑрринче пытар-
са хунӑ туприне тупаҫҫӗ пӑсакан-
сем... 

Шӑпа тени мёнрен килет-ши 
вӑл? Тӗлёнмелле пулин те, кукаҫа 
ҫаратакансем пӳкле вилёмпе тёл 
пулаҫҫё. Пӗри мул пайланӑ чух 
ҫапӑсса вилет. Тепри кукаҫӑн шыв 
арманне хута янӑ чухне хӗсӗнет. 
Виҫҫӗмёшӗ чиркӳ чанне антарса 
пӑрахнӑ чух ӳкет. Теприне тата 
хӑйӗн йыттиех ҫисе янӑ теҫҫё... 
Мёнле асамлӑ вӑй усала каялла 
тавӑрса ҫитереет-ши чунсӑр сын-
сене? Ҫынна ырӑ ҫунмалла. Усал 
усалпах ҫаврӑнса килет. 

(Вёҫӗ 7 стр.) 

чӑвашӑн сумлӑ ҫыннисем 

Николай ИСМУКОВ: 

« ПОЭЗИ ВАЛЛИ ЧУН КИРЛЕ» 
(Вёҫё. Пуҫл. 5 стр.) 

Xanax 
философийӗ анлӑ 
Тӑватӑ йёркеллё сӑвӑсен кӗнеки 

кӑлартӑм. Рубаи тетпӗр вёсене. 
Литература енӗпе патшалӑх пре-
мине тивӗҫрём уншӑн. Пирӗн аслӑ 
поэтӑмӑрсенчен вӗренмелли ну
май. Анчах пар япаланах темиҫе хут 
калани ҫынна ватӑлтарать. Каш-
нин хӑйӗн ҫулӗ пулмалла. Юлашки 
вӑхӑтра поэзи философи еннелле 
туртӑнни палӑрать. Тӗнче ӑс-
хакӑлен юхӑмне хирёҫ каяймӑн, ан
чах кашни халӑхӑн хӑйне евёр фи-
шсофийӗ. Ӑна поэзи ҫунаттисем 
ҫине лартса вӑй ҫитнӗ таран тӳпе-
не ҫёклесси - пирӗн тивӗҫ. Сӑвӑ-
сенче шухӑшӗ те, туйӑмӗ те ви-
ҫеллӗ пулмалла. Картран тухсан 
поэзи пётет. Ӑҫта весен шайлаш-
тарӑвӗ? Писменӗ - поэт чунӗ. 

Философилле поэзине аталанма 
Чӑваш ҫӗршывӗ ӑнӑҫлӑ сӗре, Анӑҫ-
па Тухӑҫ культурин чиккине, выр-
наҫнӑ. Анӑҫ - шухӑш, Тухӑҫ -
ӳкерчӗк. Анӑҫ - уйрӑмлӑх, Тухӑҫ -
пӗрлешӳлӗх. Вёсен пахалӑхӗсене 
сиплештерсе каласа пама рубаи 
капашӗ шӑпах вырӑнлӑ пек туйӑ-
нать мана. Ку меслетпе чӑваш сӑвӑ-
ҫисем усӑ курман мар. Рубаи -
сӑвӑрса кӑларнӑ саврӑм шухӑш, 
поэзи картне лартнӑ чӑваш сӑ-
махлӑхӗ, халӑхӑмӑрӑн кӑмӑл-си-
печӗ. Турри панӑ чухлё пулта-
рулӑхӑмпа хайларӑм «Тӑват йӗрке-
не». Ырлакансем те пулчӗҫ, кӗвё-
ҫекенсем те. Ура хурса пыракан-
сене тав сӑмахӗ каламалла, чӑнни-
пе, вёсем тата ытларах вӑй хурса 
ёҫлеме хӗтӗртеҫҫӗ. Тӑхӑмсен 
асӗнче ырӑ ӗҫпе юласчё. Ламран 
лама сапла пытӑрччё. Тен, пурнӑҫ 
тупсӑмӗ те сакӑнта... 

Чӑвашӑн ӑслӑлах сӳпҫинче мӗнле 
кӑна пахалӑх упранмасть пуле: ли-
тературӑпа критика тишкерӗвё-
сем, чӗлхе ыйтӑвӗсемпе ҫырнӑ ёҫ-
сем, историпе экономика тӗпчевӗ-
сем... Анчах ятарлӑ литературӑра 
паян кунччен те чӑваш хапӑхӗн фи-
лософине тӗпчесе ҫырнӑ наукӑлла 
статьясем курӑнмаҫҫӗ. Ӑс-хакӑл 
тӗнчине мифологи шайӗнче пӑхса 
тухнипех ҫырлахатпӑр. Хӑшӗ-пӗри 
тата философире наци хӑйне 
евӗрлӗхӗ пулма пултарнине йы-
шӑнмасть ҫеҫ мар, хирӗҫлет те. 
Ӗлёкхи грексен, нимӗҫсен, фран-
цузсен, вырӑссен философийӗ пур 
пулсан пирӗн мӗншӗн пулмалла 
мар? Пилӗк монографи хатӗр-
лерӗм, уйрӑм кӗнекесемпе Мус-
кавра та пичетлесе кӑлартӑм те-
миҫёшне. Вёсенче эпё матери, 
куҫӑм, пространство, вӑхӑт тата 
вёсен татса татӑлми ҫыхӑнӑвне чӑ-
ваш хӑй евёр ӑнланнине, ҫав ӑн-
лавсене категори шайне ҫёклеме 
пултарнине уйрӑм тӗслӗхсемпе 
ӗнентерме тӑрӑшатӑп. 

Митталӑх ҫинчен . . . 
Поэзире ман вёренекенсем ҫук 

пулё. Философире вара эпё ерт-
се пынипе тӑватӑ сын философи 
наукисен докторе, икё сын фило
софи наукисен кандидачё пу-
лайнӑшӑн савӑнатӑп. Эппин, 
ахальтен мар профессор ятне 
илнё тесе сӑвӑ ҫеҫ ҫырса пурӑнма 
хатӗр чунӑма лӑплантаратӑп. «Чӑ-
ваш халӑх поэчӗ» хисеплӗ ята 
тивӗҫни те питё яваплӑ. Исмук 
йӑхӗнчен ватти те, вӗтти те пӗле-
кен Митта Ваҫлейӗ тухнӑ. Исмук-
ран ик еннелле кайнӑ эпир Васи
лий Егоровичпа йӑхтымарне пӑхас 
пулсан. Сӑмах май каласан, йӑхра 
тата икӗ Ваҫлей пур. Василий Его
рович вӗсенчен вӑтамми. Митта-
сенчен нумайӑшӗ пултаруллӑ 
пулнӑ, сӑвӑ-капав ҫырнӑ, куҫару-
семпе ӗҫленӗ... 

Манӑн пултарулӑха, «Ахӑрсама-

на» сӑвӑлла трагеди тухнӑ хыҫҫӑн 
пушшех те, Василий Егоровичей 
пултарулӑхӗпе танлаштарни те 
пулнӑ. Митта Ваҫлейӗн икӗ томпа 
тухнӑ ҫырнисен пуххин ум сӑ-
махӗнче Георгий Юмарт ҫапла ка-
ланӑччӗ: «Митта шайӗнче ҫыракан 
ҫын пирён ҫук. Унӑн «Тайӑр» поэ-
ми пек вӑйлӑ произведени ту-
паймӑн. Исмуковӑн «Ахӑрсамани» 
те ҫитеймест ӑна...» Хветӗр Аги-
верпа пӗррехинче калаҫрӑмӑр. 
«Санӑн «Митта» поэма пур, саван-
па танлаштарасчӗ хуть. Сӑвӑлла 
трагедине мӗншӗн вӑл поэмӑпа 
юнашар тӑратмалла? Тепёр енчен 
пӑхсан, Митта пек ҫырайсан икӗ 
Митта пулатчӗ-и? Пёр пек пулни 
мён тума кирлӗ?» - терё ҫыравҫӑ. 

Митта вӑл - Митта, ун пекки те-
кех ҫук. Вёресе тӑракан пурнӑҫ 
варринче тӑнӑскер хӑрушӑ элек 
тӳссе курнӑ, сапах чӗрине чуллан-
ма паман. Унра - сӑпайлӑх, 
чӑтӑмпӑх, ҫынлӑх, чунлӑх. Пӗр сӑ-
махпа каласан - митталӑх. Митта 
сӑввисем ахальтен мар чуна пыр-
са тивеҫҫӗ... Паллах, унӑн витёмё 
пур ман пултарулӑхра, ун тунсӑхӗ, 
чунлӑхё... 

Митта Ваҫлейне эпӗ пӗтӗмпе те 
икӗ хут курнӑ хам пурнӑҫӑмра. 
Пёррехинче хамӑр килте, Василий 

сен шутӗнчеччӗ эпё. Аслӑрах клас-
сенче вёренекенсем те хутшӑ-
натчӗҫ ку ӗҫе. Ман ӳкерчӗксем 
лайӑх пулатчӗҫ, МТС директорён 
ачи Эдик та аван ӳкеретчӗ. Ҫичё 
класс хыҫҫӑн ӳнер училищине 
кайрӑмӑр унпа иксӗмӗр. Мана 
илчӗҫ училищӗне. Пёрремӗш хут 

халӑх поэчё» хисеплё ята тивёҫнё. Митта Ваҫлейё тага Тру
бима Марфи ячёллё премисен лауреачё. 

Егорович Ҫӗпёртен таврӑнсан, 
тепринче - ӑна пытарас умӗн. 

Пулас тӑхӑмсенчен хӑшӗ те пулин 
пиртен ирттерекен сӑвӑҫ пулайсан 
тем пек савӑнӑттӑм - юнра пурри 
хӑсан та пулин палӑратех пуль-ха 
тесе шанатӑп. Николай ывӑлӑм 
ӑнӑҫлӑ тухтӑр, ӑна хамӑр ҫёршыв-
ра сеҫ мар, Германире те пёлеҫҫӗ. 
Хӗрӗм экономист пулса тӑчё. Мӑ-
нуксем те литература енӗпе кай-
марёҫ: Гриша техника енёпе аслӑ 
пӗлӳ илнӗ хыҫҫӑн аспирантурӑра 
вӗренет халь, Егор та техникӑна 
юратать. Ҫыракан ҫук. Пит ша-
наттӑм та вёт мӑнуксем ман йӗрпе 
каясса... Вёсен ачисем, тен, пирӗн 
ӗҫе малалла тӑсёҫ... 

«Утма ҫулта ҫул 
уҫӑлать кӑна!..» 

Ялта ӳснӗ ҫын ҫут сантапӑк си
не урӑх куҫпа пӑхать, ҫӑкӑр хакне 
туять, ҫын ёҫне хаклама пёлет, пе-
рекетлӗхӗ пур. Ҫак таранччен те 
сӗтел ҫинчи тӗпренчӗксене шӑлса 
илсе ҫӳп-сап витрине пӑрахма ал 
ҫёкленмест, ҫылӑх пек туйӑнать... 
Чӑн тӗрӗссипе, вунӑ класс пӗте-
риччен те тӑраниччен ҫӑкӑр ҫисе 
курман та-ха. Пурте колхозра ӗҫ-
ленӗ хамӑр. Буфетра икӗ татӑк 
ҫӑкӑр илмелӗх укҫа парса яратчӗ 
анне. Шкула сав ҫӑкӑршӑнах каяс 
килетчӗ, йӗркеллех вӗреннӗ пул
сан та. 

Шкулта стена хасачӗ кӑларакан-

батон ҫисе курнӑччё ун чух. Мал-
танхи кунсенчех ҫав тери килшӗн 
тунсӑхлаттӑм, йӗреттӗм. Хура 
кёркунне улма кӑларма ячӗҫ пирӗн 
ушкӑна. Ун чух кая юлса кӑларатчӑҫ 
ҫӗр улмине - сивёччӗ, урасем шӑ-
натчӗҫ. Эп чи кӗҫӗнни тата. Пурте 
кӗрнеклӗрех, каччисем ҫара кайса 
килнӗ, вырӑсла та лайӑх кала-
ҫатчӗҫ... 

Ҫёрпӳ районӗнчи пёр ялта чака-
ланаттӑмӑр. Ҫавӑнтан тарса 
килтӗм тӑван яла. Документсене те 
илсе килмен хам... Хамӑр шкултах 
саккӑрмӗш класа кайрӑм вара. 

Ӳкерес иленӳ ӗмӗр тӑршшӗпех 
пычё, темиҫе ҫул каялла курав та 
йёркеленӗччё. Портрет жанрӗнче 
пит маҫтӑрах мар эпё, пейзаж 
ӳкерме юрататӑп. Селиванкинӑри 
ҫуртра упранаҫҫӗ ӗҫсем. Халь 
ӳкерес кӑмӑл питех ҫук, вӑхӑчӗ те 
ҫитмест. 

Шкулта чухнех ман алла филосо
фи словаре лекнӗччӗ. Ку япала 
сапла пулса тухнӑччӗ. Пиртен икё 
ҫуртурлӑ Макаров Василий Тимо
феевич пурӑнатчӗ, сав тери вӑйлӑ 
бухгалтерччё вал. Кёнекесем ну-
майччё унӑн, пураласа тунӑ кёлет-
ре упратчё кивёреххисене. Эпир, 
ачапча, картиш енчен пура айён-
чен пӑралук чиксе ярса туртсакӑ-
лараттӑмӑр мӗн сакланнине пула 
тытнӑ пек. Шут ӗҫӗ ҫинчен ҫырнӑ 
кёнекесем лекетчӗҫ ытларах. 
Пёррехинче «Философи словаре» 
вырӑсла кӗнеке тупӑнчё. Ӑна текех 

ниҫта та хӑвармастӑм - кёлте турт-
тарнӑ чухне те словарь вулаттӑм. 

Астрономи, физика предмечёсе-
не юратса вӗренеттӗм. Вуннӑмёш 
класра философи факультечӗсем 
ӑҫта пуррине ыйтса пёлнёччё: Мус-
кавра, Лениградра, Свердловскра. 
Дон-ҫи-Ростов хулинче тепӗр вунӑ 
султан тин уҫнӑччё. Карттӑ ҫине 
пӑхрӑм та пуйӑс ҫинчен пуйӑс ҫине 
куҫмасӑр ҫитме май пур хулана 
суйласа илтӗм - Свердловска Ка
нат урлӑ икӗ талӑка яхӑн каймал-
лаччӗ. Кайран нумай ҫӳренӗ ӗнтӗ 
каллӗ-маллӗ... 

Свердловскра университета 
мар, физкультура техникумне вё-
ренме кётём. Ачаранах спортпа 
туслӑ пулнӑ та, йёлтёрпе чупас енё
пе, шывра ишессипе тата ҫӳле си-
кессипе спорт мастерён канди-
дачён нормативне пурнӑҫланӑччӗ. 
Ачапча чух ишме юратни пулӑшнӑ. 
Пур мелне те пёлетёп теме пулать: 
брасс, кроль, баттерфляй... 

Философи ҫинчен ёмётёме ман-
ман, каярах пурпёр малалла вё-
рентём. Халахра стереотип пур: ну
май сӑмах юптаракан ҫынна йёкёп-
терех те пуль «ват философ!» теме 
пултараҫҫё. Чӑн-чӑн философ вал 
сахал сӑмахлӑ, унӑн хӑйӗн акаде-
миллё дисциплина. Чӑннипех инте-
ресленет пулсан ку наукӑпа, пустуй 
шыв юхтарса лармасть калаҫура. 

Пӗрремӗш 
вулаканӑм - арӑм 
Пиллёкмёш класранах астӑватӑп 

ӑна. Саккӑрмӗшӗнче ӑшӑрах куҫпа 
пӑхма пуҫланӑ ырӑ кӑмӑллӑ та чипер 
хӗр ача ҫине. Ҫырма урлӑ пурӑ-
натчӗ вёсен ҫемйи. Мария Про-
копьевна - медицина сестри. Нихӑ-
ҫан та ӳкёнмен эпё унпа пурнӑҫ 
ҫулне пӗрлештернӗшӗн. Питӗ мат-
тур арӑм ман, ӑслӑ-тӑнлӑ, илемлӗ, 
ытлашши калаҫмасть. Ватӑлма та 
пӗлмест вал ман - самрӑк чухнехи 
пекех чипер. Ҫемье валли ҫуралнӑ 
хӗрарӑм вал. Ачасене те тӗрӗс ӳс-
тертӗмӗр пӗрле, Турра шӗкӗр. Вё
сен утӑмӗсемшӗн намӑсланни, 
тарӑхни пулман пирӗн. Пӗр-пӗрне 
шанни, ёненни пурри паха. 

Мана пурнӑҫра ӑннӑ темелле. 
Пӗрремӗш вулаканӑм-итлекенӗм -
арӑм. Чӗлхе туйӑмё пур унӑн, чун-
чёрипе ӑнланать поэзие. Эпё сӑвӑ 
вуланине юратать. «Сан сӑввусене 
сан пек лайӑх вулакан ҫук», - тет 
радиола е телевиденипе илтсен. 

Мария Прокопьевна поэт-писа-
тельсене питӗ хисеплет. Давыдов-
Анатрипе туслӑччё эпир. Ҫемьесем-
пе Кӑкшӑмра пӗрле канаттӑмӑр... 
Кану ҫуртӗнче питӗ кӑмӑллӑ ҫырӑ-
натчё. Ирхи апатхыҫҫӑнах вӑрмана 
тухса каяттӑм хутпа кӑранташ кӗсь-
ене чиксе. «Ахӑрсамана» шӑпах 
Кӑкшӑмра ҫырӑнчё ман - тунката 
ҫинче ларсах... 

«Эп пӗчӗк аслӑк 
тӑрринчен мӗнпур 

ҫут тӗнчене 
куратӑп. . .» 

Ку йёркесене эп шкулта вёреннӗ 
ҫулсенче ҫырса пынӑ тетрадьре 
асӑрхарӑм. Юрать, ниҫта та пичет-
лемеҫҫё тесе алла усман самрӑк 
чух. Район хаҫатне ярса параттӑм 
- малтан темиҫёшне лартса ячӗҫ те 
тек кӑлармарӗҫ. Нумай сул иртсен 
тин пӗлтӗм сӑлтавне - ун чухнехи 
хаҫат редакторе шкул ачи лайӑх 
шайра сӑвӑ ҫырма пултараймасть, 
Исмук Миккулӗ таҫтан йӑкӑртать 
пулмалла тесе каланӑ тет. Чӑваш 
поэчӗсене вулама вӑхӑчӗ пулман 
ёнтӗ парти ҫыннин... 

Чӑваш литературинче хӑйне евӗр 
ахӑрсамана пырать халь - сӑвӑ-ка-
лав ҫырса ҫеҫ пурӑнаймастӑн. 
Ҫемьене тӑрантарма пултаракан 
професси те кирлӗ. Философи 
маншӑн шӑпах сакӑн пек профес
си. Философи - абстракцилле ка
тегори шайёнчи ӑс-хакӑл. Ӑна 
пӗтӗм чунпа юратаймастӑн. Поэзи 
валли вара чи малтан чун кирлӗ. Ҫав 
тери ӑслӑ ҫырсан ҫынсем ӑнлан-
маҫҫӗ. Чун ҫинчен манса кайса 
ҫырсан - вуламаҫсӗ, йышӑнмаҫҫё. 

Поэта халӑх пӗлмесен япӑх. 
Халӑхӑн паллашмалла сӑвӑҫсен 
ёҫӗпе. Ҫав вӑхӑтрах сан поэзине 
ӑста поэтсем йышӑнмасан та 
йывӑр. Халӑх та юраттӑр, ӑста поэт-
сем те хисеплесе хаклаччӑр. Тепёр 
тесен, вӑхӑт хӑех вырӑна лартать -
тивӗҫсӗр манӑҫнӑ поэтсем те пур 
пирён, ҫав вӑхӑтрах ӗнер ҫеҫ 
кӑшкӑрашса сӳренӗ поэтсем ҫухал-
са пыраҫҫӗ. Те ҫыраймаҫҫӗ, те 
хевти пӗтнё, те шалта мӗн пурри
не ҫырса пӗтернӗ те тек ним те 
ҫук. Хӑйсем ҫинчен «Творческий им
потент» тесе калакансем те пур. 

Ман хевте пётмен. Ку вал тем 
пысӑкӑш телей. Темиҫе йёрке 
ӑнӑҫлӑ ҫырӑнать те темиҫе кун хӑ-
партланса ҫӳретӗн. 

Аннем нихҫан та хистесе «ҫав 
профессине суйла» тени пулман, 
вал хӑйӗн ачисене ӑнланма 
тӑрӑшнӑ, вӗсене ӗненнё. Эпё 
Свердловска тухса каяс умён шӑ-
пах сысна ҫӑвӑрланӑччӗ. Анне икё 
ҫурине кайса сутрӗ ҫул укҫи тупма. 
Вал пире яланах сӑмахпа та пулин 
пулӑшса пынӑ. Каярах вара хасат-
журналта ман сӑвӑсем тухсан вёсе-
не ҫатӑркапа хупласа стена сине 
вырнаҫтаратчӗ... 

Чӑваш поэзине питӗ пысӑк вырӑ-
на хурса хаклатӑп. Мӗншӗн тесен 
французсен акӑлчансен поэзине 
аван пёлетёп. Китайӑн питӗ хӑйне 
евӗрлӗ поэзи. Чӑваш поэзийӗ тӗн-
че поэзийёнчен кая мар. Чи малтан 
шухӑшне пӑхатӑн, паллах. Кётмен 
танлашгарусем пур пирён... Кон
стантин Иванов ирӗклӗ, чӑн чӑваш-
ла, чёлхене хёсёрлемесёр ҫырнӑ. 
Ҫеҫпёлён хӗрӳлӗхё тыткӑна илет. 
Унӑн витӗмӗ пур поэтра та пур пуль 
тесе шутлатӑп. Мана Миттапа Ай-
хин малтанхи пултарулӑхё витём 
кӳнё - тӑварлӑ шыв пек сӑрхӑнса 
кёнё ман чуна вёсен поэзийё. 

Айташ, Сементер, Лукин... Пёр 
ӑстрӑм нумай хушамат ҫунат-
ланнӑччё - халь питех^рӑнмаҫҫӗ 
ҫёнӗ ятсем. Паян кӑшт йӑвашлан-
са пыратпӑр пек туйӑнать. Ҫапах 
хӑйне евёрлё шухӑшёсемпе, чӗлхи-
пе ьптисенчен уйрӑм тӑракан ҫы-
равсӑсем пурри савӑнтарать. Ну-
майӑшӗн пултарулӑхне хӑйсене 
ҫывӑх пёлнӗ пирки объективлӑ хак
лама ансат мар. Тёнчере тёрлӗрен 
кӗнчеле тенӗ пек, кашни ҫыннӑн 
хӑйӗн ҫитменлӗхӗ, ҫылӑхсӑр ҫын 
ҫук тёнчере. Улӑхра мӗн чухлё че-
чек! Чӗпӗтекен пиҫенпе ытти ҫум-
курӑк та пур. Пӗр-пӗринпе пёр пек 
марри пуянлатать те ӗнтӗ поэзие. 

Пичете Надежда ОСИПОВА 
хатёрленӗ. 

http://vvww.sovch.chuvashia.com

